
Зеленодольск муниципаль районы

Киңәшмәсе карары белән 
(Зеленодольск муниципаль районы киңәшмәсе карары керткән үзгәрешләр һәм өстәлмәләр белән, 22 август  2008 нче ел № 373, 20 октябрь 2008 нче ел

 № 386)

РАСЛАНДЫ
 «Татарстан Республикасы Зеленодольск муниципаль районының мактаулы гражданины » исеме турындагы
ПОЛОЖЕНИЕ

1.Гомуми положение
1.1. «Татарстан Республикасы Зеленодольск муниципаль районының мактаулы гражданины » исеме, (алда - «Мактаулы гражданин») гражданнарга Зеленодольск муниципаль районы  (алда – Район) каршындагы казанышлары, аларның Районның икътисади, иҗтимагый, мәдәни үсешенә һәм чәчәк атуына керткән шәхси өлеше, Район халкының хөрмәтенә һәм авторитетына ирешкән өчен, шулай ук батырлыклар эшләгән гражданнарга бирелә торган шәхси гомерлек мактаулы исем.
1.2. «Мактаулы гражданин» исеме Россия Федерациясе  гражданнарына, чит ил  гражданнарына һәм  гражданлыгы булмаган кешеләргә бирелергә мөмкин.
Әгәр «Мактаулы гражданин» исеменә тәкъдимнамә һәлак булган кешенең исән чвакытында бирелгән яисә батырлыгы белән бәйләнгән булса, «Мактаулы гражданин» исеме аның үлеменнән соң да бирелергә мөмкин.

 «Мактаулы гражданин» исеме, кагыйдә буларак, тәкъдим ителгәннәр арасыннан елына икедән артык кешегә бирелмәскә тиеш. «Мактаулы гражданин» исеме бер үк кешегә ике тапкыр бирелергә тиеш түгел.
1.3. «Мактаулы гражданин» исеменә лаек булучы кешегә күкрәккә тага торган билге һәм   «Мактаулы гражданин» исемен алу турында таныклык бирелә.
1.4. «Мактаулы гражданин» исеменә лаек булучы кешеләр («алда – Мактаулы гражданнар») 25 мең сум күләмендә бер тапкыр акчалата бүләкләнә.
1.5. Мактаулы гражданнар исемнәре тарихи – мәдәни мирас музеенда (алда – Музей) саклана торган  Мактаулы гражданнар Китабына кертелә. Мактаулы гражданнарның фотосүрәте Музейда урнашкан «Мактау Тактасына» эленә.
1.6. «Мактаулы гражданин» исеменең бирелүе турындагы мәгълүмат массакүләм чараларда яктыртыла .

2. «Мактаулы гражданин» исеменең бирелү тәртибе
2.1. Гражданнарның «Мактаулы гражданин» исеменә лаек булу хокукы түбәндәгеләргә бирелә: дәүләт әгъзаларына, җирле үзидарә әгъзаларына, оешма коллективларына, оештыру хокуклары формасына бәйләнешле булмаган предприятияләргә, оешмаларга,учреждениеләргә, иҗтимагый, сәяси, дини һәм профсоюз оешмаларына һәм берләшмәләренә.
2.2. «Мактаулы гражданин» исемен бирү турындагы тәкъдимнамәләр Татарстан Республикасы Зеленодольск муниципаль районының «Мактаулы гражданин» исемен бирү буенча комиссия тарафыннан карала (алда – Комиссия).
2.3. Зеленодольск муниципаль районы Башкарма комитетының тәкъдиме буенча комиссия составы, Мактаулы гражданин таныклыгының үрнәге Зеленодольск муниципаль районы Президиумы киңәшмәсе карары белән раслана һәм үзгәртелә.
2.4. Комиссия карары беркетмәләр белән рәсмиләштерелә.
2.5. «Мактаулы гражданин» исеменә лаек булу тәкъдимнамәсен комиссия бирелгән көннән алып 30 көн эчендә карый, әзерли һәм Зеленодольск муниципаль районы Башлыгына нәтиҗәсен җибәрә.
2.6. «Мактаулы гражданин» исеме Зеленодольск муниципаль районы Башлыгының карары белән бирелә.
2.7. «Мактаулы гражданин» исеменә лаек булган кешеләргә таныклык һәм күкрәккә тага торган  билгеләрен бирү  Зеленодольск муниципаль районы Башлыгы тарафыннан тантаналы рәвештә яисә аның кушуы буенча башка кешеләр тарафыннан башкарыла.
3. Мактаулы гражданинга бирелгән хокуклар һәм гарантияләр
3.1. Мактаулы гражданиннар түбәндәге хокукларга ия:
· Зеленодольск муниципаль районы Киңәшмәсе сессиясе эшендә катнаша ала;
· бәйрәм көннәрендә, тантаналы чараларда, кичәләрдә һәм җыелышларда кунаклар трибунасына чакырыла ала;
· Зеленодольск  муниципаль районы Башлыгына чиратсыз кабул ителә;
3.2 Мактаулы гражданинга Район бюджет чаралары исәбенә тәкъдим ителә:
· җирле җәмгыять транспортында бушлай йөрү;
· бушлай телефон кертү;
· җирле газетага бушлай язылу;
· һәр елны Шәһәр көненә 3 мең сум күләмендә акчалата бүләкләү;
· 25 мең сум күләмендә җирләү чыгымнары һәм башка ритуаль ярдәм күрсәтү .
3.3. Мактаулы гражданин һәлак булган очракта, таныклык һәм күкрәккә тага торган билге(тагып йөрү хокукларыннан башка) варисларга кала, ә алар булмаганда, яисә аларның теләкләре буенча  Музейга тапшырыла.
4. Мактаулы гражданинның җаваплылыгы
4.1. Мактаулы гражданин  бүләк итеп бирелгән документларны саклап тотарга тиеш һәм бу бөек исемгә лаеклы тормыш рәвешен алып барырга тиеш.
4.2. Мактаулы гражданин  исемендәге күкрәккә тага торган билге сәбәпсез югалган очракта яңадан кире бирелми.Әгәр югалту хуҗасына бәйле булмаган сәбәпләр аркасында булса, «Мактаулы гражданин»  исемендәге таныклыкның дубликаты бирелә.
4.3. Мактаулы гражданин исеме Зеленодольск муниципаль районы Башлыгы карары белән түбәндәге очракларда алына:

· акыл белән эшләнгән җинаять  суд карары нигезендә хөкем ителсә; 
· Мактаулы гражданин исеменә тап төшерә торган гаепле эш кылса, комиссия тарафыннан алына. 
Мактаулы гражданнар Китабында исеменең алынуы турында билгеләнеп куела. 






